
Devanprati Deviproktam Shivajnanopadesham 1

దేవాన్ప్రతి దేవిప్రోక్తం   శివజ్ఞానోపదేశమ్  ౧

దేవాః -
త్వయా సమ్మోహితాస్సర్వే న జానీమో మహేశ్వరమ్ ।
సర్వదేవసమం జ్ఞాత్వా  కారణానాం చ కారణమ్ ॥౨౪॥
పతీనాం పతిమీశానం చేతనానాం చ చేతనమ్ ।
తస్యైవ  విరహాత్సర్వే తృణమేతత్పురోగతమ్ ॥౨౫॥
జగత్సృష్ట్యన్తకార్యేషు   స్ఫీతావపి మహేశ్వరి ।
కిఞ్చిత్కర్తుమనీశాహి త్వాం ప్రపన్నాస్సదామ్బికే  ॥౨౬॥
నమస్తేఽస్తు జగన్మాతః ప్రసన్నా  భవ నస్సదా ।
త్వయావృతమిదం సర్వం త్వయా సమ్పాల్యతే జగత్ ॥౨౭॥
త్వయ్యేవాన్తే లయంయాతి సదేవాసురమానుషమ్ ।
త్వం శక్తిః  పరమా దేవీ మహేశార్ధాఙ్గభాగినీ   ॥౨౮॥
త్వత్ప్రసాదేన సర్వేషాం మోహనాశో భవేచ్ఛివే ।
సర్వత్ర రూఢా శక్తిస్త్వం  మాయామాయీమహేశ్వరః ॥౨౯॥
త్వాం ప్రపన్నా  వయంసర్వే మోహితాస్తవమాయయా ।
ఇత్యుక్త్వా బ్రహ్మవిష్ణ్వాద్యాః   ప్రణమ్య  భువి దణ్డవత్  ॥ ౩౦॥
అథోత్థాయ  నభోమధ్యం దదృశుస్సర్వ ఏవ తే ।
నీలతోయదమధ్యస్థవిద్యుల్లేఖేవభాసురామ్   ॥ ౩౧॥
నిష్టప్తకనకాభాసాం   సర్వాభరణభూషితామ్ ।
బాలేన్దుబద్ధముకుటాం   సోమధామసమాననామ్ ॥ ౩౨॥
నీలేన్దీవరనేత్రాన్తాం   పవిత్రాకృతిసున్దరామ్   ।
దృష్ట్వా  పునః ప్రణమ్యేశీం  రక్ష రక్షేతి చాబ్రువన్  ॥ ౩౩॥
- -

దేవానాం వచనం శ్రుత్వా  హ్యుమోవాచ సురాంస్తదా ।

దేవాన్ప్రతి దేవిప్రోక్తం   శివజ్ఞానోపదేశమ్  ౧

ప్రగల్భధీరమధురం  దేవాజ్ఞానవినాశనమ్  ॥ ౩౪॥
- -

దేవ్యువాచ -

ఏష బ్రహ్మైష   ఆత్మా ప్రణవపదగతో  మాతృమాత్రాదిహీనో
మాయీమాయాత్వహం వై శక్తిరస్మీహ  దేవాః ।
సర్వేశశ్శక్తిమాంశ్చ  ప్రకృతిపరవశో  విశ్వమేతద్విచిత్రం
విశ్వోద్భూతాభవన్తస్సకలభవహరం తమ్భజధ్వం మహేశమ్ ॥ ౩౫॥
యతో వై హరిబ్రహ్మరుద్రేన్ద్రపూర్వం    ప్రజాతాస్థ  యస్మింస్థితా  ఏవ నూనమ్ ।
భవద్భిస్తతం లోకజాలం కిలేదం ప్రపద్యధ్వమీశం  భజధ్వం మహేశమ్ ॥ ౩౬॥
శక్తిస్త్వహం   యస్య జగత్సమగ్రం  కరోమి లీలామిషతాం భవద్భిః ।
భవప్రసాదేన  భవైకమోచనం  మమైవ  శక్తిం  శరణం ప్రయాత  ॥ ౩౭॥
న తస్య కార్యం కరణం శివస్య సనాతనో నిత్యశుద్ధః  పురాణః ।
యన్మాయయామోహితాస్థ ప్రజేశాస్తస్యైవేతద్విరహాత్సర్వమేవమ్   ॥ ౩౮॥
వ్యర్థం  భూయాత్తార్ణకస్యోపమానాత్సర్వే  దేవా రుద్రమీశానమారాత్  ।
ద్రుతం  తమిష్టం  గగనాన్తరస్థం  సర్వేన్ద్రియేణోపరతం  భజధ్వమ్ ॥ ౩౯॥
స్కన్దః  -
ఇత్యుక్త్వా సా జగన్మాతా తిరోధత్త సురాన్ప్రతి ।
దేవా దేవ్యుదితం శ్రుత్వా  సర్వే ప్రాఞ్జలయస్తదా   ॥ ౪౦॥
విభూతిభూషితైర్గాత్రైస్త్రిపుణ్డ్రపరిశోభితాః      ।
కృత్వా వ్రతం  పాశుపతం కృతలిఙ్గార్చనాస్సురాః  ॥ ౪౧॥
రుద్రాధ్యాయజపేనైవ   పఞ్చాక్షరపరాస్సదా ।
పఞ్చాస్యధ్యానసంసక్తాస్సంవత్సరమతన్ద్రితాః  ॥ ౪౨॥
అదృష్ట్వైవ  మహాదేవం జగతాం జననీమపి ।
ఊర్ధ్వబాహవ  ఈశానం తుష్టువుః  పరమేశ్వరమ్ ॥ ౪౩॥
భక్త్యా త్వనన్యయా దేవాః ప్రబద్ధకరసమ్పుటాః   ।
రౌద్రైరృక్సామసమ్భూతైస్తథాధర్వశిరోగతైః     ॥ ౪౪॥
దేవ్యువాచ -

ప్రణవప్రవణేషు   తే కృపాణా భీతివినాస్య సుకృతైకరమార్ణవేషు   ।

దేవాన్ప్రతి దేవిప్రోక్తం   శివజ్ఞానోపదేశమ్  ౧

నిర్వాణకారణభవార్ణవకర్ణధారత్వద్వాచ్యశబ్దమభిధాతృగణాశ్శ్రయామః    ॥ ౪౫॥
త్వామగ్నిమీళ ఇతి మౌలిఋచాభిధత్తే వేదోదితస్తదితరస్త్విషమూర్జమాహ  ।
త్వామన్ధసామ్పతిమనుత్తమమీశితారం  సామ్నాదిమేఽప్యవనహేతుమథాగ్నిమాహ ॥
౪౬॥
త్వాం శమ్భువఞ్జలమయం  తనువం తవేశ సాక్షాదధర్వణగిరా ప్రకటాష్టమూర్తే   ।
నీరూపవర్ణకథనే  తవ తే నివృత్తా వేదాశ్చతస్త్రకమహాశిఖశాఖభేదాః  ॥ ౪౭॥
వాచా మనస్త్వతిగతం భగవన్తమేవ భక్త్యా తవాష్టగణితైస్తనుభిస్స్తువన్తి      ॥ ౪౮॥
॥ ఇతి శివరహస్యాన్తర్గతే  మాహేశ్వరాఖ్యే దేవాన్ప్రతి దేవిప్రోక్తం   శివజ్ఞానోపదేశమ్  ౧॥
-॥ శ్రీశివరహస్యమ్  ।మాహేశ్వరాఖ్యః ప్రథమాంశః  ।అధ్యాయః ౫౩ -దేవకృతదేవీస్తుతిః
।౨౪-౪౮॥
- .. shrIshivarahasyam . mAheshvarAkhyaH prathamAMshaH . adhyAyaH 53 -

devakRRitadevIstutiH . 24-48..

Notes:

Deva-sదేవాః eulogize Devīదేవీ; and upon being beseeched by them, She obliges them with

Śivajñānam శివజ్ఞానమ్  that they sought.

